
Të nderuar banorë të Bashkisë Kukës të nderuar përfaqësues të këtyre banorëve në Këshillin e 

Bashkisë, të nderuar përfaqësues të grupeve të ndryshme të interesit, miq dhe të ftuar të tjerë...  

Viti 2025 është viti i dytë që Bashkia Kukës si të gjitha njësitë e tjera administrative të 

Shqipërisë në zbatim të legjislacionit për buxhetin, po përdor gjatë buxhetimit Sistemin e 

Menaxhimit të Buxhetit Vendor (SMBV-në) të asistuar nga ana e Ministrisë së Financave, 

sistem ky që e bën më të lehtë, më të kuptueshëm dhe më transparent proçesin e hartimit të 

buxhetit në përgjithësi dhe Programin Buxhetor Afatmesëm 2026-2028 në mënyrë të veçantë. 

Ftesa jonë për ju dhe aktivizimi juaj në këto dëgjime apo këshillime, ndihmojnë në përfshirjen 

e komunitetit dhe banorëve të zonave tona në vendimmarrje, sidomos për projektet komunitare 

dhe prioritetet e zhvillimit, për programet  buxhetore njëvjeçare dhe afatmesme të Bashkisë 

Kukës, prandaj meqenëse ju vini nga grupe të ndryshme të përfaqësimit profesional e shoqëror, 

por edhe nga grupime të ndryshme politike,  këshillimi e bën Programin Buxhetor Afatmesëm 

2026 - 2028 udhërrëfyesin kryesor në përcaktimin e objektivave, qëllimeve dhe politikave të 

Bashkisë dhe pasqyrën më të mirë të aktiviteteve dhe produkteve për publikun Kuksian.  

Në fazën e parë të buxhetimit apo siç quhet ndryshe faza strategjike, hartimi i këtij projekt 

drafti fillestar nga specialistët e fushave të ndryshme të Bashkisë, ballafaqohet dhe plotësohet 

me diskutimet dhe rekomandimet tuaja në këto takime, deri tek vendimet kryesore për 

financimin e politikave dhe investimeve të reja, vendime këto që merren në mbledhjet e 

Këshillit Bashkiak, duke rritur kështu transparencën ndaj publikut dhe llogaridhënien. 

Ndihma dhe kontributi juaj gjatë gjithë këtij proçesi, e obligon më shumë Administratën e 

Bashkisë Kukës që të përmbush detyrimin e saj në pasqyrimin e rekomandimeve tuaja për 

shumë propozime dhe për shumë ndryshime të cilat do të jenë pjesë e këtij draftdokumenti. 

Pjesëmarrja aktive dhe këshillimi i PBA-së me ju dhe me të gjithë aktorët lokal, është një hap 

i rëndësishëm i ushtrimit të funksioneve dhe kompetencave të përcaktuara në ligjin “Për 

vetëqeverisjen vendore”, pasi informon të gjithë të interesuarit për hartimin e politikave 

efektive dhe efiçiente në qeverisjen vendore, lehtëson dialogun ndërmjet publikut dhe pushtetit 

vendor, përmirëson llogaridhënien, transparencën dhe besimin e komunitetit tek përfaqësuesit 

lokal, rrit interesin publik për çdo investim dhe shpenzim të realizuar nga administrata, 

informon për mënyrën se si kryhen shpenzimet nga Bashkia Kukës. 

Ministria e Financave gjithmonë ka rekomanduar që njësitë administrative të vetëqeverisjes 

vendore të rrisin performancën e mbledhjes së të ardhurave, për të siguruar një qëndrueshmëri 

dhe autonomi më të madhe financiare në raport me të ardhurat nga buxheti qëndror.  

Bashkia Kukës  në buxhetin e vitit 2024 ka vendosur që plani i të ardhurave të jetë në shumën 

146,582,000 lekë, ndërsa janë mbledhur gjatë vitit 2024 gjithsej 216,090,611 lekë, ose në vlerë 

absolute 147% e planifikimit, por  kjo shumë është  siguruar nga detyrimet që kanë patur ndaj 

bashkisë bizneset dhe personat e tatueshëm dhe mbledhja e detyrimeve të prapambetura nga 

gjobat e vendosura për mos pagimin në afat të detyrimeve për taksat dhe tarifat vendore, si dhe 

të ardhura nga nivele te tjera qeverisje. 

Ky tregues    mundëson realizimin e objektivave dhe rritjen e performancës së institucionit të 

Bashkisë Kukës, duke përmirësuar kështu cilësinë e shërbimeve publike, infrastrukturën rurale, 

infrastrukturën urbane, mjedisin, arsimin, turizmin, sportin dhe kulturën, duke ndikuar në 

rritjen e sigurisë dhe përmirësimin e jetës së banorëve të qytetit Kukës, të njësive administrative 

dhe të komunitetit në përgjithësi.  

Duke vlerësuar mendimet e gjithësecilit prej jush të shprehura gjatë këtij proçesi, ftoj të gjithë 

anëtarët e Këshillit Bashkiak në miratimin e PBA-së 2026-2028. 

Kryetari i Bashkisë 

Albert Halilaj 

1. HYRJE 
1.1 Roli dhe Qëllimi i Programit Buxhetor Afatmesëm, si një Instrument 

Efektiv Planifikimi në Nivel Vendor 
 

Programi Buxhetor Afatmesëm (PBA) është një instrument për prezantimin në mënyrë të 

integruar e disavjecare të parashikimit të të ardhurave dhe burimeve financiare publike dhe për 

planifikimin, manaxhimin dhe lëvrimin e shërbimeve publike. Si i tillë, ai është një komponent 

kryesor i planifikimit kombëtar dhe vendor. 

 

Strategjia Kombëtare e Zhvillimit, Strategjitë Sektoriale dhe Planet e Përgjithshme Vendore 

shpjegojnë atë që qeveria synon të arrijë në fushat kryesore të ofrimit të shërbimeve, cilat 

struktura të qeverisë do të përfshihen dhe si do të ndërveprojnë me organizatat e sektorit privat 

dhe aktorë të tjerë joqeveritarë. Si të tilla, ato përshkruajnë mënyrën sesi qeveria synon të 

zhvillojë komponentët kryesorë të ofrimit të shërbimeve, investimet kryesore publike që do të 

kërkojnë dhe implikimet përkatëse për nivelin dhe llojin e shërbimeve publike që do të ofrohen. 

Aspekti strategjik i këtyre dokumenteve i jep formë kërkesave për shpenzime për investime 

publike si dhe për ofrimin e shërbimeve gjatë periudhave disavjeçare.  

 

Ashtu si edhe nivelet e tjera të qeverisjes, Njësitë e Vetëqeverisjes Vendore (NJVQV-të) janë 

përgjegjëse për menaxhimin e fondeve publike. Kjo përfshin mbledhjen e taksave dhe tarifave 

vendore dhe menaxhimin e burimeve kombëtare që transferohen në bashki nga qeveria 

qendrore, disa prej të cilave kushtëzohen për shërbime specifike. Kjo do të thotë se kërkohet 

një instrument për të projektuar burimet e përgjithshme të disponueshme për shpenzimet 

vendore, duke përfshirë këtu: grantet, huatë, taksa e tarifat vendore dhe transferime nga qeveria 

qendrore (të kushtëzuara dhe të pakushtëzuara). 

  

Njësitë e vetëqeverisjes vendore ofrojnë shërbime publike vendore bazuar në kompetencat që 

u jep ligji. Si rrjedhojë, kjo kërkon një instrument për të lehtësuar dhe menaxhuar mënyrën e 

përdorimit të burimeve gjithsej, duke përfshirë vendimet për llojin e shpenzimeve (pagat dhe 

sigurimet; mallrat dhe shërbimet, interesat e borxhit, ripagimi i huave dhe kështu me radhë), si 

dhe vendimet strategjike se si do të alokohen burime midis llojeve të ndryshme të shërbimeve 

publike (sigurisë publike, arsimit, shëndetësisë, punëve publike dhe kështu me radhë). 

  

Procesi i PBA-së, prezanton në mënyrë të integruar informacionin mbi parashikimet e të 

ardhurave dhe burimeve gjithsej dhe përcakton objektivat përse do të shpenzohen ato, kostot e 

nevojshme dhe llojin e secilit shërbim që do të ofrohet. Ndër të tjera, kjo përfshin lidhjen e 

qëllimeve dhe objektivave të bashkisë me qëllime strategjike të përcaktuara në strategjitë lokale 

dhe kombëtare. Procesi i PBA-së, disiplinon maturinë financiare vendore duke planifikuar 

shpenzimet publike brenda një kuadri realist financiar vendor. Në të njëjtën kohë, ai synon të 

garantojë që shërbimet publike vendore plotësojnë nevojat në rritje të banorëve duke treguar 

se si shpenzimet publike për prioritetet strategjike të zhvillimit të njësisë vendore përkthehen 

në vendime konkrete për ofrimin e shërbimeve publike vendore, me lidhje të qarta mes 

politikave vendore dhe prioriteteve vjetore të shpenzimeve . 

 

Në procesin e  PBA-së planifikimi dhe buxhetimi vendor afatgjatë e ndihmon njësinë vendore 

të planifikojë sesi shërbimet publike do të evoluojnë me kalimin e kohës, duke përcaktuar 

kërkesat disavjeçare të shpenzimeve në fusha të ndryshme të ofrimit të shërbimeve në përputhje 

jo vetëm me ndryshimet e parashikuara në demografinë, por edhe në përputhje me ndryshimin 

e nevojave të banorëve të bashkisë. Kombinimi i këtij informacioni me parashikimin për 

nevojat dhe burimet në dispozicion në të ardhmen, u mundëson njësive vendore që të 

planifikojnë shërbime publike në mënyrë të qëndrueshme, si dhe të zhvillojnë një kuadër 

afatmesëm të burimeve si bazë për planifikimin afatmesëm të shpenzimeve. 

 

Gjithashtu, procesi i PBA-së siguron një kornizë për planifikimin e investimeve publike sipas 

programeve buxhetore duke përfshirë edhe kërkesat për shpenzimeve korente. Kjo siguron një 

bazë të fortë mbi të cilën mund të merren vendimet për investime, të lidhura me planet 

strategjike dhe planet afatmesme për zhvillimin e shërbimeve të ndryshme publike që njësia 

vendore ofron për banorët. 

 

Në mënyrë të përmbledhur Programi Buxhetor Afatmesëm përfshin këto procese: 

 prezanton informacionin mbi të ardhurat dhe burimet e disponueshme të bashkisë; 

 përkthen vizionin strategjik të NJVQV-së në plane praktike për ofrimin e shërbimeve 

gjatë një periudhë disavjeçare;  

 shpërndan burimet sipas fushave të veçanta të ofrimit të shërbimeve publike,  

 përcakton treguesit e performancës në secilën fushë të ofrimit të shërbimeve; 

 llogarit kërkesat vjetore të shpenzimeve (korente dhe për investime) në përputhje me 

objektivat dhe treguesit e performancës për një periudhë disavjeçare; dhe  

 përcakton treguesit vjetorë të performancës në përputhje me parashikimet për burimet 

në dispozicion përgjatë një periudhe disavjeçare.  

  

Në qendër të PBA-së janë dy procese planifikimi dhe buxhetimi që NJVQV-të ndërmarrin për 

të planifikuar treguesit e performancës dhe shpenzimet afatmesme, si dhe propozimet për 

buxhetet vjetore: 

 

 Përcaktimi i Qëllimeve dhe Objektivave të Programit (nëpërmjet Rishikimit të Politikës 

së Programit); 

 Planifikimi i Shpenzimeve të Programit (në funksion të ofrimit të shërbimeve). 

 

Procesi i Rishikimit të Politikës së Programit, synon të specifikojë qëllimet, objektivat e 

programit, standardet (ndërkombëtare ose shqiptare), si dhe treguesit e perfomancës të lidhura 

me ato në terma SMART1. Ky informacion konsiston në rezultatet e dëshiruara dhe të matshme 

nga veprimet e NJVQV-së, të cilat duhet të arrihen në periudhën afatgjatë2 (Qëllimet e Politikës 

së Programit), si edhe arritjet e dëshiruara në periudhën tre-vjecare3, sasitë e produkteve 

(shërbimeve publike) dhe kostot respektive për arritjen e Objektivave të Programit (që janë 

hapa të ndërmjetëm për arritjen e një Qëllimi të Politikës së Programit). Të gjitha shpenzimet 

e NJVQV-së duhet të kontribuojnë në mënyrë direkte dhe integrale në arritjen e Objektivave 

të Programeve të saj. 

 

Procesi i Planifikimit të Shpenzimeve të Programit, synon të përcaktojë sasinë dhe koston e të 

gjitha shërbimeve publike që NJVQV-ja planifikon të ofrojë gjatë çdo viti të periudhës 

afatmesme, të shprehura në formën e produkteve SMART të programit. NJVQV-ja, specifikon 

produkte që sigurojnë arritjen e të gjitha Objektivave të Programit, Qëllimeve të Politikës së 

Programit si dhe standarteve e treguesve të performancës të lidhura me ato.  

 

Si të tilla, proceset e Rishikimit të Politikës së Programit dhe Planifikimi i Shpenzimeve të 

Programit përfaqësojnë zemrën e procesit të PBA-së, dhe informacioni i gjeneruar nga këto 

                                                 
1 Specifike, Matshme, Arritshme, Rëndësishme, Terma Kohore. 
2 ‘Afatgjatë’ I referohet një kohe të specifikuar nga Drejtuesi i Programit, që shkon përtej periudhës 3-vjeçare 
të programit buxhetor afatmesëm. 
3 Për tu specifikuar për secilin vit të periudhës 3-vjeçare të programit buxhetor afatmesëm.  

procese paraqitet në mënyrë të detajuar në Seksionin 3, të dokumentit të PBA-së . Këto qëllime, 

objektiva, standarde dhe produkte përbëjnë kornizën e performancës për shërbimet publike të 

NJVQV.  

 

Një element i rëndësishëm i procesit të përgatitjes së PBA-së është specifikimi i Treguesve të 

Performancës (SMART) për secilën fushë të funksioneve të bashkisë. Kjo përfshin 

planifikimin dhe kostimin e detajuar të treguesve të performancës brenda secilit funksion të 

qeverisjes vendore, si dhe prezantimin e këtyre treguesve për miratim tek vendimmarrësit dhe 

më pas për publikun e gjerë në formën e: 

 Produkteve SMART, që specifikojnë në detaje shërbimet publike të planifikuara për 

t’u ofruar; 

 Objektivave SMART të Politikës së Programit (dhe treguesve të performancës të 

lidhura me ato), që specifikojnë arritjet kryesore vjetore nga ofrimi i shërbimeve 

publike; 

 Qëllimeve SMART të Politikës së Programit (dhe treguesve të performancës të 

lidhura me ato), që bashkia planifikon të arrijë në periudhën afatgjatë; 

 Kostot totale të ofrimit të shërbimeve vendore, duke treguar se si njësia vendore 

planifikon të përdorë burimet në dispozicion; 

 Kostot e planifikuara për produktet (shërbimet) individuale, në mënyrë që 

vendimmarrësit dhe banorët të kuptojnë efikasitetin e planifikuar në ofrimin e 

shërbimeve të veçanta.  

 

1.2 Fazat e Përgatitjes dhe Miratimit të PBA-së  
  

Udhëzimi Standart4 i PBA-së, përcakton kërkesat kryesore të procesit të PBA-së për NJVQV, 

si dhe kërkesat përkatëse për raportim brenda bashkisë apo tek qeveria qendrore. Aspektet 

kryesore të udhëzimit standart përfshijnë: 

 Rolet dhe përgjegjësitë në procesin e përgatitjes së PBA-së për Kryetarin e NJVV-

së, Këshillin e NJVQV, GMS, Zyrtarët Autorizues dhe Ekzekutues, Drejtuesit dhe 

anëtarët e EMP-ve, si dhe MF-së; 

 Procedurat, fazat e ndryshme, kalendarin dhe metodologjinë për programimin dhe 

buxhetimin e bazuar në performancë në përgatitjen e PBA-së; 

 Kërkesat e raportimit të programit buxhetor afatmesëm. Më konkretisht, kërkesat për 

të përgatitur dhe prezantuar: Misionin e njësisë së vetëqeverisjes vendore dhe 

strukturën e programeve; Deklaratat e politikës së programeve; Tavanet e njësisë së 

vetëqeverisjes vendore sipas programeve; Shpenzimet e programeve sipas artikujve; 

Shpenzimet e programeve sipas produkteve; Projektet me financim të brendshëm; 

Projektet me financim të huaj; Formatet plotësuese të kërkesave buxhetore; Projekt 

planin e arkës, i cili dorëzohet në përfundim të fazës së dytë të përgatitjes së 

kërkesave buxhetore; Raportet e kërkesave shtesë (Kërkesat shtesë sipas produkteve; 

Kërkesat shtesë sipas artikujve buxhetor) 

 

Udhëzimi Vjetor i PBA-së, përcakton kërkesat specifike për procesin e PBA-së në NJVQV 

duke përfshirë edhe kërkesa të veçanta për prezantimin e informacionit në këtë dokument. 

Aspektet kryesore të udhëzimit vjetor për Përgatitjen e PBA-së 2026-2028 përfshijnë: 

 

                                                 
4 Udhëzimi Nr. 23, datë 30.07.2018 i Ministrit të Financave dhe Ekonomisë për “Proçedurat Standarte të 
Përgatitjes së Programit Buxhetor Afatmesëm të Njësive të Vetëqeverisjes Vendore”, i ndryshuar. 

 Afatet specifike për përgatitjen e dokumentit të PBA-së dhe Informacionin mbi 

transfertën e pakushtëzuar të përgjithshme dhe atë sektoriale për NJVQV-të; 

 Procesin e përgatitjes së PBA, p.sh. proceset për përgatitjen e vlerësimit dhe 

parashikimit të të ardhurave; Tavaneve të përgatitjes së PBA-së; Organizimit të 

procesit; Pemës së programeve; Draft dokumentit të PBA-së; 

 Sistemin e Menaxhimit të Buxhetit Vendor (SMBV) dhe Manualin e Përdorimit të 

tij. 

 

Faza 1 e procesit të PBA-së, zhvillohet midis Janarit dhe Qershorit. Kjo është faza strategjike 

kur merren të gjitha vendimet kryesore për financimin e politikave dhe investimeve të reja. Kjo 

fazë përmbyllet me përgatitjen e projekt dokumentit të PBA-së, i cili përdoret nga NJVV-ja për 

të realizuar alokimin strategjik burimeve midis programeve me qëllim përgatitjen e planeve 

afatmesme të shpenzimeve dhe buxhetit vjetor gjatë fazës teknike të përgatitjes së këtij 

dokumenti. Në fund të kësaj faze, dokumenti i PBA-së bëhet publik në faqen e internetit të 

NJVQV-ve për qëllime konsultimi, si dhe dërgohet në MF, brenda datës 1 qershor  e cila 

përgatit komente dhe rekomandiime. 

 

Faza 2 e procesit të PBA-së, zhvillohet midis Korrikut dhe Shtatorit. Kjo është faza teknike 

gjatë së cilës ekipet e menaxhimit të programeve të njësisë vendore marrin vendimet 

përfundimtare mbi planet për ofrimin e shërbimeve publike gjatë tre viteve të ardhshme. Gjatë 

kësaj faze përfshihen vendimet mbi përmbajtjen e projekt buxhetit vjetor që do t'i paraqiten 

GMS të NJVQV-së. Në përfundim të kësaj faze, përgatitet një version i rishikuar i dokumentit 

të PBA-së, i cili përdoret nga NJVQV për të vendosur mbi detajet në lidhje me shërbimet 

publike që do ofrohen si dhe alokimin e shpenzimeve që do të bëhen pjesë e Buxhetit Vjetor. 

Dokumenti i Rishikuar i PBA-së  bëhet publik në faqen e internetit të NJVQV-ve për qëllime 

konsultimi. 

 

Faza 3 e procesit të PBA-së dhe Buxhetit Vjetor përshkon periudhën nga tetori deri në muajin 

dhjetor kur NJVQV-ja, merret me finalizimin e dokumentit të PBA-së, si dhe miratimin e 

Buxhetit Vjetor. Gjatë kësaj faze, GMS përgatit një version përfundimtar të PBA-së në 

përputhje me vendimet e Këshillit të NJVQV-së. Projekt buxheti Vjetor është viti i parë i  

Projekt Buxhetit Afatmesëm dhe i paraqitet Këshillit të NJVQV-në për miratim (jo më vonë se 

data 30 nëntor) në një format standard (siç përcaktohet në Udhëzimin e MF). Një version 

përfundimtar i dokumentit të PBA-së (përfshirë Buxhetin Vjetor) përveçse në Sistemin e 

Menaxhimit të Buxhetit Vendor (SMBV), publikohet dhe i vihet në dispozicion publikut të 

gjerë përmes faqes së internetit të NJVQV-së 

2.  Vështrim i Përgjithshëm i Bashkisë (1-2 faqe) 
 

2.1 Situata e Njësisë së Vetëqeverisjes Vendore 
 

(Burimi i Informacionit:  Plani i Përgjithshëm Vendor / Plani i Zhvillimit Strategjik 

PPV/PZHS) 

Kukësi është një qytet në kufi me Prizrenin (Kosovë) ndërsa në brendësi të territorit shqiptar, 

ai kufizohet me qytetin e Peshkopisë në jug, Pukës në perëndim dhe Hasin në veri. Qyteti i 

Kukësit është qëndra administrative e Bashkisë së Kukësit, dhe qëndra më e rëndësishme 

administrative e Qarkut Kukës. Relievi i territorit të Bashkisë Kukës është kryesisht malor. Në 

këtë zonë shtrihet Mali i Gjallicës dhe Mali i Koritnikut, të cilët janë pjesë e Vargmalit të 

Korabit. Ndërsa Lugina e Drinit dallohet për relievin shumë të ashpër dhe grykat e ngushta, 

në të cilat janë ndërtuar digat e hidrocentraleve të  mëdha. Shtrirja e një pjese të Vargut të 

Korabit në këtë zonë thekson karakteristikën e saj si zonë malore, ku vendbanimet arrijnë deri 

në rreth 1400 m lartësi. Në zonën e Kukësit         shtrihet një pjesë e liqenit  të Fierzës, që është dhe 

liqeni më i madh artificial në Shqipëri. Gryka e Morinit, nëpër të cilën kalon rruga për në 

Prizren, e bën këtë zonë një nyje lidhëse me Kosovën.  

 

Gjeomorfologjia e zonës. Ngritjet e reja tektonike diferencuese kanë përcaktuar tipologjinë 

primare të morfologjisë të zonës. Relievet kufizuese nga perëndimi dhe juglindja kanë 

ndryshime të rëndësishme morfologjike ndërmjet tyre dhe janë asimetrike, dhe kjo ndodh 

kryesisht për shkak të ngritjeve diferencuese neotektonike. Në lartësinë 600-800 m, vëmë re 

formimin e një strukture të ngritur. Në zonën Juglindore bien në sy dy gryka: Gryka e Vanave 

dhe Kanioni i Bicajve.  

Përbërja Gjeologjike. Ky rajon është i përbërë nga tre lloj depozitimesh8: (i) Depozitime 

deluvialo-proluviale Q4dl-pr; (ii) Depozitimet Pliokuaternare N2-Qp; (iii) Depozitimet 

Gëlqerore të kretakut Cr1. Prerje të qarta të këtyre depozitimeve janë takuar në të dyja anët e 

qytetit të Kukësit gjë që flet qartë për uniformitetin e përhapjes së tyre. Vetitë fiziko - mekanike 

janë shumë më të mira se shtresa e mësipërme. 

Hidrografia: pasurite ujore: Rrjedhjet ujore kryesore që formojnë rrjetin hidrografik të 

Kukësit janë: lumi Drin i Zi, lumi Drin i Bardhë, lumi i Lumës dhe përroi i Tërshenicit. 

Liqeni i Fierzes që është një liqen artificial i krijuar në luginën e lumit Drin. Rrjedhjet vjetore 

shfaqen me cikle në vazhdimësi të ndryshme nga 2-3 vjet e deri në më tepër se 100 vjet 

ndryshimet e të cilës ndodhin në radhë të parë nga ndikimi i faktorëve klimatikë, kryesisht i 

reshjeve atmosferike dhe i temperaturës së ajrit. Faktorët e tjerë fiziko - gjeografikë me 

përjashtim të rasteve të ndërhyrjeve në to të njeriut, kanë luhatje më të ngadalshme dhe vijnë 

fill pas ndryshimeve klimaterike 9 . Pa dyshim në madhësinë e koeficentit të ndryshueshmërisë 

së rrjedhjes vjetore, një rol të madh luan liqeni i Ohrit, sipërfaqja ujëmbledhëse e të cilit, bashkë 

me liqenin e Prespës, përbën rreth 50% të sipërfaqes ujëmbledhëse të Drinit të Zi. Baseni i 

Liqenit të Fierzës furnizohet nga dy lumenj, Drini i Zi dhe Drini i Bardhë. Ky liqen shtrihet 

nga Fierza deri në Kukës, madje ai futet edhe në luginën e Drinit të Bardhë në zonën        e Rrafshit 

të Dukagjinit. Sipërfaqja e tij është 72.5 km2 dhe vëllimi i tij është 2.7 miliardë m3 ujë. Ai ka 

një thellësi prej 128 metrash dhe një formë shtrirjeje zig zake në përputhje me konturet e luginës 

kryesore. Është e rëndësishme të theksohet se Kukësi është një territor me pasuri të mëdha 

hidrike. Prandaj duhen patur parasysh në hartimin e Planit të Përgjithshëm Vendor zonat që 

përmbyten ose jane në regjim kënetor.  

Situata Hidrogjeologjike. Duke u bazuar në studimin hidrogjeologjik, zonën në të cilën bën 

pjesë Bashkia e Kukësit e klasifikojme në dy komplekse ujëmbajtëse. 

Kompleksi i parë që përbëhet nga shkëmbinjtë e shkrifët (poroz) ose Kompleksi kuaternar (a) 

Me ujëmbajtje të lartë alQh2, i cili shtrihet në zonën buzë lumit të Lumës dhe përfaqësohet nga 

zhavorr e zhurë ujëmbajtëse me trashësi 2 deri ne 5 metra dhe (b) me ujëmbajtje mesatare deri 

të ulët. Ujëmbajtja është e vogël, nga 0.06 – 1.21 l/sek. por takohen edhe dy burime me debit 

të madh. I pari ndodhet në fshatin Kënetë dhe përfaqëson një grup burimesh që dalin në një 

zonë mocalore me debit të përgjithshëm 20-30 i/sek ndërsa burimi i dytë del në fshatin Bushat 

dhe ka nje debit 3 l/sek. Të dyja burimet kanë ushqim anësor dhe nga gëlqerorët e Triasikut të 

sipërm dhe kanë një kuotë respektive absolute 275 dhe 325 metra dhe (c) Me ujëmbajtje të ulët 

(N2-Qp) Kompleksi i dytë që përbëhet nga shkëmbinjtë kompakt: (a) me ujëmbajtje të lartë ku 

janë monitoruar dy burime të fuqishme ujore, ai i Gurrës dhe i Kolosjanit dhe burimi i 

Lomjes.; (b) Me ujëmbajtje mesatare deri të ulët dhe (c) me ujëmbajtje të ulët.  

Makronizimi dhe Mikronizimi Sizmik: Sipas studimeve sizmotektonike, zona e Kukësit 

ndodhet në brezin sizmogjen të fuqishëm Korcë – Pogradec - Peshkopi11 me shtrirje veri jug. 

E gjithë kjo zonë është prekur drejt përsëdrejti nga ngjarje të forta sizmike e tërmete të forta që 

kanë prekur rajonet fqinje. Sipas hartës së rajonizimit sizmik të vëndit, Kukësi përfshihet në 

një zonë ku brënda 100 viteve të ardhshëm mund të priten tërmete me intensitet Imax=8 balle 

MSK-64 për kushte mesatare trualli 12. Bazuar në klasifikimin e trojeve të paraqitura në tabelën 

5. Fq 11, Aneksi 1 si dhe vlerave të koeficentit sizmik është e qartë se për të gjitha strukturat 

deri në lartësinë e tetë kateve që do të ndërtohen në qytetin e Kukësit duhet aplikuar kE= 0.16 

për të gjitha ndërtimet në trojet e kategorisë së I. kE =0.22 për të gjitha ndërtimet në trojet e 

kategorisë së II dhe kE =0.26 për të gjitha ndërtimet në troje të kategorisë së III. 

Boniteti i Tokave: tokat e Bashkisë Kukës karakterizohen nga këto veçori agropedologjike: 

(i) me nivel pjellorie të ulët; (ii) klasifikohen si toka të kategorisë së VII, sipas shkallës së 

bonitetit; (iii) kanë përmbajtje mesatare të elementëve kimikë dhe (iv) kanë përbërje SAR 

(treguesi i përbërjes mekanike të tokës)13. Aktualisht tokat e qytetit të Kukësit janë pjesërisht 

të zëna nga ndërtime informale në periferinë e qytetit të cilat janë përfshirë brenda vijës 

kufizuese ekzistuese të ndërtimeve. Në një masë të konsiderueshme këto janë ndërtime me 

dëndësi shumë të ulët ndërtimi dhe banimi, që dëshmon për një shfrytëzim jo efiçent të këtyre 

tokave. 

 

 

2.2 Çështje Kryesore për Projektet dhe Politikat e Bashkisë / Këshillit të 

Qarkut 
 

Vizioni kryesor i përcaktuar në Strategjinë Territoriale të Bashkisë Kukës i cili është: 

“Promovimi i një zhvillimi të integruar territorial, që mbështet zhvillimin ekonomik të 

bazuar në shfrytëzimin e qëndrueshëm të potencialeve territoriale të tilla si burimet e hidro-

energjisë, trashëgimisë kulturore dhe natyrore, depozitat minerare, pozicionin ndërkufitar 

strategjik për të përmirësuar cilësinë e jetës me qasje në rritjen më të mirë të shërbimeve si 

për qytetarët ashtu edhe për vizitorët”, ka qenë edhe vizioni udhëheqës në hartimin e këtij 

programi buxhetor. Siç përcaktohet edhe në këtë strategji, ky vizion mbështetet në katër 

objektiva strategjike që kontribuojnë në zhvillimin ekonomik: 
 
1. Një cilësi më e mirë banimi në territorin e Kukësit.  

Ky objektiv strategjik është integruar edhe në programin buxhetor të Bashkisë, duke tentuar të 

përmirësojë cilësinë urbane në aspektin fizik ashtu edhe përmes përmirësimit të cilësisë dhe 

sasisë së shërbimeve bazë dhe në këtë mënyrë rritjen e numrit të vendbanimeve qëaksesojnë 

në shërbimet themelore si kanalizime, ujësjellës, transportit, etj. 
 
2. Aksesi më i mirë në zonën e brendshme të Kukësit dhe vlerësimi i lidhjeve ndër-rajonale 

dhe ndërkufitare. 
 
Çështja e infrastrukturës është përkthyer gjithashtu në një program në Buxhetin e Bashkisë 

Kukës, që konsiston në mirëmbajtjen e rrugëve dhe itinerareve që ndikojnë edhe në 

shfrytëzimin e potencialeve turistike; transportin publik përmes përmirësimit të shërbimit të 

mobilitetit publik lokal dhe lidhjen midis Kukësit dhe pjesës tjetër në nivel rajonal dhe 

kombëtar; rrjetit rrugor sekondar që ka nevojë për përmirësim, etj. 
 
3. Shfrytëzimi i qëndrueshëm i burimeve mjedisore si në aspektin e turizmit ashtu edhe të 

energjisë dhe minierave. 
 
Turizmi përbën një nga potencialet kryesore të zhvillimit të zonës falë aseteve si kullotat alpine, 

luginat e thella, lumenjtë, etj.; prodhimet artizanale, kulinaria etj. Por në të njëjtën kohë 

vazhdon të jetë një ndër zonat ku ky potencial mbetet ende i pashfrytëzuar. Në këtë aspekt, 

zhvillimi sa më i shpejtë i këtij sektori do të mobilizojë potencialet më të mëdha ekonomike 

për rajonin dhe familjet Kuksiane, mbetet një nga prioritetet kryesore. Këtij sektori i është 

kushtuar një vëmendje e veçantë edhe gjatë hartimit të buxhetit, përmes planifikimit të hartimit 

të strategjive për zhvillimin e tij; megjithë ndërhyrjet e bëra gjatë viteve 2020-2021-2022, 

akoma investimet në këtë drejtim janë të pamjaftueshme (infrastruktura e dëmtuar; transporti i 

paorganizuar dhe sinjalistika e pazhvilluar; mungesë ndërgjegjësimi kundrejt mundësive që 

ofron turizmi). Vitet e fundit, në Bashkinë Kukës është ngritur strukture e veçantë specialistësh 

për Parkun Natyror të cilët së bashku me specialistët e Bujqësisë kanë funksionin e ruajtjes së 

biodiversitetit, mbrojtjes së mjedisit dhe nxitjes së turizmit në zonë, e cila është në linjë edhe 

me planin e zhvillimit të bashkisë. Nga ana tjetër, pavarësisht se industria minerale përbën një 

ndër shtyllat më të rëndësishme të zhvillimit të Kukësit, në programin buxhetor pak është 

planifikuar në këtë drejtim, si pasojë e mungesës së kapaciteteve administrative dhe 

investimeve. 
 
4. Vlerësimi i zinxhirit të prodhimit lokal. 
 
Bujqësia mbetet një ndër sektorët që siguron nivelin më të madh të të ardhurave dhe sektori 

kryesor i punësimit në Bashkinë Kukës. Kjo zonë njihet për zhvillimin e bujqësisë dhe 

blegtorisë falë një klime dhe terreni gjeografik të përshtatshëm. Bujqësia zë një vend shumë të 

rëndësishëm në zhvillimin e tregut të brendshëm, ku operojnë një numër i madh tregtarësh me 

prodhimin vendas. Ky sektor mjaft i rëndësishëm është përkthyer në një program të veçantë në 

programin e buxhetit dhe është gjithashtu në harmoni me planin e zhvillimit strategjik të 

Bashkisë Kukës. 
 
Zhvillimi i këtyre sektorëve do të mund të realizohet nëse do të zhvillohen e fuqizohen më tej, 

nëpërmjet zhvillimit dhe modernizimit të Sistemeve të Infrastrukturës të zhvilluara, Zhvillimit 

të Kapaciteteve dhe Cilësisë së Tregut të Punës dhe Kapitalit Njerëzor. I gjithë ky zhvillim do 

të mbaj parasysh dhe do të realizohet duke siguruar Mbrojtjen dhe Konservimin e Mjedisit, si 

aseti kryesor në shërbim të komunitetit dhe zhvillimit ekonomik të qëndrueshëm duke 

kontribuar në këtë mënyrë në zhvillimin e harmonizuar e të balancuar. 
 
Objektivat e mësipërme strategjike që mbështesin arritjen e vizionit përcaktojnë edhe prioritet 

kryesore të politikave zhvillimore strategjike që parashikohet të zbatohen edhe në programin 

buxhetor në vitet e ardhshme dhe që do të sigurojnë rritjen e rolit të Bashkisë së Kukësit në 

sistemet kombëtare të zhvillimit dhe në mënyrë të veçantë zhvillimin lokal, i parë në gjithë 

dimensionet e tij sociale dhe ekonomike. 

3. Orientimi Afatgjatë i Bashkisë (1-2 faqe) 
 

3.1 Strategjia e Zhvillimit Afatgjatë 
 

(Burimi i Informacionit: PPV / PZHS) 

Realizimi i objektivave strategjikë të mësipërm, do të materializohet nga zbatimi i programit 

buxhetor 2026 - 2028, i cili do të operacionalizohet nëpërmjet zhvillimit të programeve dhe 

projekteve / aktiviteteve të ndryshme të paraqitura në vijim të raportit. 
 
Objektivat afatgjatë e këtij programi buxhetor janë: 
 
- Përmirësimi i menaxhimit të shpenzimeve publike dhe rritja e efiçencës së përdorimit të 

fondeve buxhetore, është objektivi parësor i PBA-së dhe Buxhetit Vjetor, në funksion të të 

cilit, angazhimi dhe mbështetja serioze e me përgjegjësi të lartë e të gjitha njësive 

pjesëmarrëse në hartimin e këtij buxheti, mbetet thelbësore për ecurinë e suksesshme të 

këtij procesi. 
 
- Sigurimi i një shpërndarjeje dhe përdorimi efektiv dhe efiçent i burimeve është objektivi 

nëpërmjet të cilit synohet të arrihet: një kuadër i qëndrueshëm planifikimi afatmesëm, 

brenda të cilit të planifikohen buxhetet vjetore; forcimi i lidhjes mes programeve politike 

të Bashkisë dhe alokimit të burimeve. 
 
Programi Buxhetor Afatmesëm 2026 – 2028, synon krijimin e një lidhjeje të drejtpërdrejtë 
ndërmjet prioriteteve politike, të shprehura në programin politik të Bashkisë së Kukësit, dhe 
prioriteteve në shpenzime me qëllim shpërndarjen efektive të burimeve në dispozicion; 
zgjerimi i vizionit të procesit të buxhetimit duke synuar që programet e shpenzimeve të 
planifikohen në një periudhë më afatgjatë; një parashikim më i mirë buxhetor, mbështetur në 
objektiva dhe prioritete të vendosura për një periudhë tre vjeçare, për të gjitha programet e 
shpenzimeve; inkurajimi i efektivitetit, efiçencës dhe ekonomisë në kryerjen e shpenzimeve 
publike dhe alokimin e burimeve si dhe forcimi i disiplinës fiskale duke mundësuar që 
shpenzimet publike të planifikohen brenda një kuadri realist makroekonomik dhe fiskal. 

 

3.2 Sfidat Kryesore të Zhvillimit / Paraqitja e Projekteve Kryesore – Arsyet 

dhe Përfituesit 
 

(Burimi i Informacinit: PPV / PZHS; Fishat e Projekteve, të tjera) 

4. BUXHETI AFATMESËM I BASHKISË/QARKUT 

KUKËS 2026-2028  
 

 

Ky seksion i kushtohet alokimit të burimeve për shpenzime publike të Bashkisë/Qarkut 

KUKËS gjatë periudhës 2026-2028, si dhe projekteve kryesore të investimeve publike, nëse 

janë planifikuar të tillë. [Pjesa e dytë e fjalisë pararendëse të fshihet nëse nuk janë planifikuar 

projekte të mëdha investimi]. Nënseksioni i parë, prezanton të ardhurat e parashikuara për 

periudhën 2026-2028, me një shpjegim për secilin grup të të ardhurave së bashku me supozimet 

kryesore të bëra gjatë parashikimit. Nënseksioni i dytë, paraqet një përmbledhje të planeve të 

shpenzimeve të Bashkisë për vitet 2026-2028. Ky nënseksion prezanton informacionin mbi 

shpenzimet totale sipas kategorive ekonomike, programit dhe funksioneve qeverisëse. Në vijim 

paraqiten projektet kryesore të investimeve publike të planifikuara nga Bashkia. [Fjalia e fundit 

që duhet të fshihet nëse nuk janë planifikuar projekte të mëdha investimi]. 

 

Tabela 1 paraqet të dhëna bazë mbi bashkinë që përshkruajnë demografinë, sipërfaqen, 

komunitetin dhe bazën e biznesit, kapacitetin menaxhues, etj. 

 

 
Tabela 1. Informacion Bazë mbi Bashkinë/Qarkun  [EMRI I BASHKISË/QARKUT] 

 
[Vetëm pas plotësimit dhe miratimit të informacionit në Sistemin e Menaxhimit të Buxhetit Vjetor (SMBV), këtu 

duhet kopjuar RAPORTI PBA9: INFORMACION MBI NJVQV/PROGRAMIN e këtij sistemi.  Në këtë rast ky 

raport duhet gjeneruar në nivel të NJVQV] 

4.1 Të Ardhurat dhe Shpenzimet Publike të Bashkisë/Qarkut KUKËS në 

vitet 2026-2028 
  

4.1.1 Të ardhurat e parashikuara të Bashkisë/Qarkut KUKËS për vitet 2026-2028 

  

Ky nënseksion paraqet një përshkrim të secilit prej burimeve kryesore të të ardhurave, duke 

përfshirë të ardhurat e veta, taksat e ndara, transfertën e përgjithshme të pakushtëzuar dhe 

transfertat e pakushtëzuara sektoriale, transfertën e kushtëzuar, huamarrjet dhe të ardhurat e 

trashëguara. Informacioni jepet mbi: të ardhurat faktike të dy viteve të fundit; buxhetin fillestar 

dhe të pritshmin për vitin korent; dhe parashikimet për tre vitet e ardhshme. 

 
Tabela 2. Të Ardhurat e Bashkisë sipas Burimit 

 
[Vetëm pas plotësimit dhe miratimit të informacionit në SMBV, këtu duhet KOPJUAR RAPORTI PBA2: 

PARASHIKIMI I TË ARDHURAVE i këtij sistemi.] 

4.1.1.1 Të Ardhurat e Veta të Bashkisë/Qarkut KUKËS 

 

Ky nënseksion paraqet informacion mbi të ardhurat e veta, përfshirë ato faktike për dy vitet e 

mëparshme, të pritshmet për vitin aktual dhe parashikimet për periudhën tre-vjeçare të PBA-

së. Informacioni mbi supozimet që qëndrojnë në themel të këtyre parashikimeve paraqitet për 

secilin zë kryesor të të ardhurave të veta. 

 

A. Taksat dhe Tarifat Vendore 

  

A.1 Taksat Vendore 

 

Taksat vendore përfshijnë taksa mbi pasurinë e paluajtshme, në të cilën përfshihen taksa mbi 

ndërtesat, taksa mbi tokën bujqësore dhe taksa mbi truallin, si dhe mbi transaksionet e kryera 

me to; b) taksa e ndikimit në infrastrukturë nga ndërtimet e reja; c) taksa vendore mbi 

veprimtarinë e shërbimit hotelier; ç) taksa e tabelës; d) taksa vendore të përkohshme, të cilat 

vendosen sipas mënyrës së parashikuar në ligj; dh) taksa vendore mbi veprimtarinë ekonomike 

të biznesit të vogël; e) taksa vendore mbi të ardhurat vetjake, taksa mbi të ardhurat e krijuara 

nga dhuratat, trashëgimitë, testamentet ose lotaritë vendore; ë) taksa të tjera, të përcaktuara me 

ligj. 

 

 

A.2 Tarifat Vendore 

 

Tarifat vendore përfshijnë tarifat për:  

a) tarifa për zënien dhe përdorimin e hapësirës publike dhe të fasadave; b) tarifa për mbledhjen 

dhe largimin e mbetjeve; c) tarifa për furnizimin me ujë dhe kanalizimet; ç) tarifa për shërbimin 

e ujitjes dhe të kullimit; d) tarifa për shërbimet administrative dhe dhënien e licencave, lejeve 

e autorizimeve; dh) tarifa të përkohshme, në përputhje me rrethana të përcaktuara në ligj; e) 

tarifa të tjera, të përcaktuara nga këshilli i njësisë së vetëqeverisjes vendore; ë) tarifa të tjera, 

të përcaktuara në ligj. 

 

 

B. Të ardhurat nga Menaxhimi i Pasurive Publike 

 

Të ardhurat nga menaxhimi i pasurive publike përfshijnë të ardhurat e gjeneruara nga dhënia 

me qira e tokës bujqësore, pronës, tokës dhe pajisjeve palëve të treta. 

 

 

C. Të Ardhura të Tjera të Veta 

 

Të ardhurat e tjera përfshijnë ato të gjeneruara nga: pozicionet aksionare të bashkisë; 

ndëshkimet dhe gjobat; grante nga marrëveshjet ndërkombëtare apo nga qeveritë e huaja; etj. 

 

 

4.1.1.2 Të ardhurat nga Taksat e Ndara 

 

Bashkia merr një pjesë të të ardhurave të mbledhura nga qeveria qendrore nga tatimi mbi të 

ardhurat personale, taksa e regjistrimit të automjeteve dhe renta minerale. Informacioni për 

këto të ardhura është paraqitur në këtë nën-seksion. 

A. Tatimi mbi të Ardhurat Personale 

 

Të ardhurat e ndara nga Tatimi mbi të Ardhurat Personale përfshijnë tatimin mbi të ardhurat 

personale si të nëpunësve publikë, ashtu edhe të atyre të punësuar në sektorin jo-publik si dhe 

tatimin mbi të ardhurat e krijuara nga individë nga interesi, qiraja, llotaritë, lojërat dhe burime 

të tjera. 

 

 

B. Taksa për qarkullimin e mjeteve të përdorura 

 

Taksa vjetore për qarkullimin e mjeteve të përdorura është pjesë e taksave të ndara. Njësitë e 

vetëqeverisjes vendore përftojnë 25% të të ardhurave totale të gjeneruara nga kjo taksë. 

 

 

C. Renta Minerare 

 

Çdo person fizik ose juridik, i cili është i licencuar dhe/ose vepron në industrinë minerare, sipas 

një marrëdhënieje kontraktuale me ministrin përgjegjëse për këtë fushë, duhet të paguajë qira 

për burimet natyrore të nxjerra nga, mbi/nën tokën e Republikës së Shqipërisë. Njësitë e 

Vetëqeverisjes Vendore ku kryhet aktiviteti marrin 5 përqind e të ardhurave nga renta minerare. 

 

 

D. Taksa e kalimit të së drejtës së pronësisë për pasurinë e paluajtshme  (97 për qind e të 

ardhurave nga taksa e kalimit të së drejtës së pronësisë për pasurinë e paluajtshme për 

individë, personat fizikë dhe juridikë). 

 

4.1.1.3 Transferta e pakushtëzuar e përgjithshme 

 

Të ardhurat nga transferta e pakushtëzuar e përgjithshme për periudhën afatmesme që i kalojnë 

pushtetit vendor komunikohen nga Ministria e Financave dhe Ekonomisë përmes Udhëzimit 

Vjetor dhe atij Plotësues të Përgatitjes së PBA-së. 

 

 

4.1.1.4 Transferta e Pakushtëzuar Sektoriale 

 

Të ardhurat nga transferta e pakushtëzuar sektoriale  për periudhën afatmesme komunikohen 

nga Ministria e Financave dhe Ekonomisë përmes Udhëzimit Vjetor dhe atij Plotësues të 

Përgatitjes së PBA-së. 

 

 

2.1.2 Plani i Shpenzimeve të Bashkisë/Qarkut KUKËS për periudhën 2026-2028 

  

Tabela 3, paraqet shpenzimet faktike, të buxhetuara dhe të planifikuara të Bashkisë mbi baza 

vjetore për secilën kategori ekonomike të shpenzimeve gjatë periudhës 2023 deri në 2028. 

  
Tabela 3. Shpenzimet totale të Bashkisë sipas kategorive ekonomike. 

 

[Vetëm pas plotësimit dhe miratimit të informacionit në SMBV, këtu duhet KOPJUAR RAPORTI PBA3: 

SHPENZIMET E NJVQV DHE PROGRAMIT SIPAS KLASIFIKIMIT EKONOMIK i këtij sistemi. Në këtë 

rast, ky raport duhet gjeneruar në nivel NJVQV] 

Tabela 4, paraqet shpenzimet totale faktike, të buxhetuara dhe të planifikuara të Bashkisë mbi 

baza vjetore për secilin program buxhetor për periudhën 2023-2028. 

Tabela 4. Shpenzimet totale të Bashkisë sipas programit dhe kategorive ekonomike 

 
[Vetëm pas plotësimit dhe miratimit të informacionit në SMBV, këtu duhet KOPJUAR RAPORTI PBA5: SHPENZIMET SIPAS PROGRAMIT DHE KLASIFIKIMIT 

EKONOMIK i këtij sistemi. 

Tabela 5.  Shpenzimet e NJVQV sipas Klasifikimit Funksional (Niveli I, II, III i COFOG) 

 
[Vetëm pas plotësimit dhe miratimit të informacionit në SMBV, këtu duhet KOPJUAR RAPORTI PBA4: 

SHPENZIMET E NJVQV SIPAS KLASIFIKIMIT FUNKSIONAL (NIVELI I, II, III I COFOG)i këtij 

sistemi.] 

4.2 INVESTIMET PUBLIKE NË NIVEL VENDOR 
 

Përmbledhje e çështjeve kryesore të investimeve publike (prioritare); 

 

[Në këtë seksion kërkohet të paraqitet një analizë e shkurtër e projekteve kryesore (madhore) 

të investimeve publike, nëse ka të tillë. Lista e gjithë projekteve do të paraqitet në vijim në një 

tabelë të veçantë sipas programeve] 

 

[Nëse nuk ka investime madhore në proçes, ky seksion të fshihet fare] 

5. BUXHETI AFATMESËM PËR PROGRAMET 

BUXHETORE 
 

Buxheti total i Bashkisë/Qarkut [EMRI I BASHKISË/Qarkut] menaxhohet sipas [NUMRI I 

PROGRAMEVE] programeve të shpenzimeve. Ky seksion i dokumentit të PBA-së paraqet 

planet e shpenzimeve që lidhen me performancën për secilin vit të PBA-së, për secilin nga 

programet e shpenzimeve të Bashkisë. Çdo nën-seksion (3.1 deri në 3.X) paraqet informacionin 

e performancës të planifikuar dhe kostot përkatëse për një program. Për secilin program 

informacioni i paraqitur konsiston në: 

• Shpenzimet totale të programit sipas kategorisë ekonomike (paga dhe sigurime, 

shpenzime korente dhe shpenzime kapitale) për dy vitet e kaluara (fakti), vitin aktual 

(buxheti fillestar dhe i pritshmi) dhe tre vitet e ardhshme (parashikimi); 

• Politika e Programit (qëllimet e politikës së programit, objektivat e programit dhe 

treguesit përkatës të performancës); 

• Planet e shpenzimeve të Produkteve të Programit; 

• Projektet e investimeve; dhe 

• Të dhëna dhe statistika të përgjithshme të programit. 

 

 

Tabela 5, paraqet informacion mbi shpenzimet totale të programit sipas kategorive 

ekonomike për dy vitet e mëparshme (faktin), vitin aktual buxhetor (buxheti fillestar dhe i 

pritshmi) dhe tre vitet e ardhshme të PBA-së (parashikimi). 

 
Tabela 5. Shpenzimet e Programit sipas Kategorive ekonomike 

 
[Vetëm pas plotësimit dhe miratimit të informacionit në SMBV, këtu duhet KOPJUAR RAPORTI PBA3: 

SHPENZIMET E NJVQV DHE PROGRAMIT SIPAS KLASIFIKIMIT EKONOMIK i këtij sistemi. Në këtë 

rast, ky raport duhet gjeneruar në nivel programi] 

5.1.1 Qëllimet dhe Objektivat e Politikës së Programit 

 

Ky nënseksion ofron informacion mbi planet e performancës së programit. Deklarata e 

Politikës së Programit është paraqitur në Tabelën 6, duke artikuluar qëllimet e politikës së 

programit, objektivat e politikës së programit dhe treguesit përkatës të performancës për çdo 

vit të PBA-së. 

 
Tabela 6. Qëllimet dhe Objektivat e Politikës së Programit 

 

[Vetëm pas plotësimit dhe miratimit të informacionit në SMBV, këtu duhet KOPJUAR RAPORTI PBA6: 

DEKLARATA SË POLITIKËS SË PROGRAMIT i këtij sistemi.] 

5.1.2 Plani i Shpenzimeve të Produkteve të Programit  

 

Ky nënseksion, ofron informacion mbi planet e ofrimit të shërbimeve të programeve dhe kostot 

përkatëse. Për secilin Objektiv të Politikës së Programit, paraqitet informacion për produktet 

që do të kontribuojnë në arritjen e këtyre objektivave. Informacioni për produktet përfshin 

emrin e produktit, përshkrimin e produktit, sasinë e planifikuar, shpenzimet totale dhe 

shpenzimet për njësi të produktit. 

 
Tabela 7. Planet e Shpenzimeve të Produkteve të Programit 

 

[Vetëm pas plotësimit dhe miratimit të informacionit në SMBV, këtu duhet KOPJUAR RAPORTI PBA7: 

SHPENZIMET E PRODUKTEVE TË PROGRAMIT i këtij sistemi.] 

5.1.3 Projektet e Investimeve të Programit 

 
Tabela 8. Projektet e Investimeve të Programit 

 

[Vetëm pas plotësimit dhe miratimit të informacionit në SMBV, këtu duhet KOPJUAR RAPORTI PBA8: 

PROJEKTET E INVESTIMEVE i këtij sistemi.] 

 

KUTI ORIENTUESE NR. 15 

KJO KUTI DUHET TE FSHIHET PARA FINALIZIMIT TE KËTIJ DOKUMENT 

 

Kur është e nevojshme, EMP duhet të japë shpjegim / arsyetim për çdo ndryshim thelbësor në sasinë 

e produktit dhe/ose shpenzimet për njësi të produktit nga viti në vit. 

 

[Jo më shumë se një paragraf për secilin produkt] 

5.1.4 Informacione Bazë mbi Programin 

 

Ky seksion i dokumentit paraqet të dhëna dhe statistika specifike të programit, që mund ta 

ndihmojnë lexuesin të kuptojë më mirë profilin dhe kontekstin e programit. 

 
Tabela 9. Informacione bazë mbi Programit 

 

[Vetëm pas plotësimit dhe miratimit të informacionit në SMBV, këtu duhet KOPJUAR RAPORTI PBA9: 

INFORMACION MBI NJVQV/PROGRAMIN i këtij sistemi. Në këtë rast ky raport duhet gjeneruar në nivel 

programi] 

KUTI ORIENTUESE NR. 16 

KJO KUTI DUHET TE FSHIHET PARA FINALIZIMIT TE KËTIJ DOKUMENT 

 

Shembuj të tipit të të dhënave që do të futen në tabelën e mësipërme janë prezantuar më poshtë për 

Programin 09120 ‘Arsimi bazë përfshirë Arsimin Parashkollor’. 

 

EMP duhet të paraqesë në këtë tabelë të dhëna të rëndësishme të cilat janë specifike për programin 

e tyre. Kur të dhënat janë specifike për një vit të caktuar, ato duhet të futen në kolonën e viti përkatës. 

Kur të dhënat nuk janë specifike për një vit të dhënë, ato duhet të futen në kolonën "Të 

përgjithshme". 

 

Informacioni në këtë tabelë duhet të futet manualisht nga EMP duke përdorur modelin për Tabelën 

9 siç është paraqitur më sipër. Tabela është e redaktueshme, përdoruesi duhet të klikojë dy herë mbi 

të dhe në ekran do të hapet automatikisht një version exel në mënyrë që EMP të fusi të dhënat në 

tabelë.  

 

 

Të 

Përgjithshme
2017 2018 2019 2020 2021

Numri i Punonjësve të Programit

Numri i Shkollave të arsimit bazë

Qytet

Njësi Administrative

Numri i fëmijëvë në kopshte

Qytet

Njësi Administrative

Numri i Kopshteve

Qytet

Njësi Administrative

Numri i fëmijëvë në çerdhe

Qytet

Njësi Administrative

Numri i Çerdheve

Qytet

Njësi Administrative

Numri i fëmijëve në moshë shkollimi

Qytet

Njësi Administrative

Numri i fëmijëve në shkollë

Qytet

Njësi Administrative

Numri i fëmijëve për klasë

Qytet

Njësi Administrative

Numri i nxënësve për mësues

Qytet

Njësi Administrative

Mësues në sistemin parashkollor

Numri klasave në sistemin parashkollor

Nxënës në sistemin arsimor bazë (arsimi 9 vjeçar)

Mësues në sistemin  arsimor bazë (arsimi 9 vjeçar)

Numri klasave në sistemin  arsimor bazë (arsimi 9 vjeçar)

Të Dhëna të Bazë për Programin

6. BUXHETI VJETOR 
 

 

Dokumentacioni i Buxhetit Vjetor konsiston në raportet e mëposhtme të gjeneruara nga 

Sistemi i Menaxhimit të Buxhetit Vendor. 

 

 

6.1. Dokumentacioni Bazë 
 

Raporti BV1:  Buxheti i NJVQV sipas Programeve dhe Njësive Shpenzuese 
Raporti BV2:  Tavanet e PBA sipas Programeve 
Raporti BV3:  Parashikimi i të Ardhurave 
Raporti BV4:  Shpenzimet e NJVQV sipas Klasifikimit Ekonomik 
Raporti BV5:  Numri i Punonjësve të NJVQV 

 

6.2. Dokumentacioni Shoqërues 
 

Raporti BV6:  Shpenzimet e NJVQV sipas Klasifikimeve Buxhetore 
Raporti BV7:  Lista e Projekteve të Investimeve të NJVQV 
Raporti BV8:  Efekti Financiar I Përjashtimeve apo Lehtësimeve Fiskale 
Raporti BV9:  Lista e Njësive Shpenzuese të NJVQV   
Raporti BV10:  Deklarata e Politikës së Programit 
Raporti BV11:  Detyrimet e Prapambetura 
Raporti BV12:  Plani i Menaxhimit të Risqeve 
Raporti BV13:  Lista e Projekteve Koncensionare / PPP 
Raporti BV14:  Shoqëritë Aksionere Publike 
Raporti BV15:  Plani i Arkës 

